
Hitzarmen Kolebtiboari buruzko ELAren aburua 
 

Sarrera 
ELAren Atal Sindikalak Hitzarmen Kolektibo berri baten negoziaketaren apustua egiten du. Azken 
urteetan Zuzendaritzak egin duen Hitzarmen Kolektiboaren neurriz gaineko interpretazioak eta 
aplikazio interesatuak nahiko arrazoi iruditzen zaizkigu negoziazio berri bati ekiteko. Gainera, 
indarrean dagoen Hitzarmen Kolektiboak bost urte bete behar ditu eta berraztertze sakona eta 
gaurkotze baten beharra dauka. 
 
Negoziazioaren Eszenatokia 
Hitzarmen Kolektibo baten negoziaketak tratu sesio soil bat baino garrantzi gehiagoko gauza bat 
da. Euskotreneko langileen soldata, lan zein segurtasun baldintzak jokoan daude. Horregatik, 
negoziaketa klima laguntzeko eta akordioetara iristeko beharrezko osagai bezala, alde guztien 
parte-hartzea funtsezkoa iruditzen zaigu. ELArentzat eszenatoki serio baten baldintzak hauexek 
dira:  
 

• 2008-2010 eta 2012ra arte luzatutako Hitzarmenean sinatutako akordioen gaurkotze 
eta betetzea. Oraingo Hitzarmenaren akordioak betetzeko azken eguna, 2012ko 
abenduaren 31, Zuzendaritzaren gai errepikaria izan da, artekaritza ekitaldietan (Preco) eta 
salaketa judizialetan behin eta berriz erabilitako argudioa eta desadostasun eta gatazka 
arrazoia. Beraien interpretazio interesatuan, Hitzarmenaren luzapenak epearen luzapena 
ekartzen zuen. Gaur egungo Hitzarmeneko garatu gabeko akordioak oraindik daude. 

 
• Langileen interesak ezin dira gorabehera politikoen zain egon. Jakitun gara 

enpresaren zuzendaritzak osagarri politiko bat duela, eta bere egitura momentuko Garraio 
Sailaren menpe dagoela. Eusko Jaurlaritzan egongo den aldaketak atzerapen bat ekar 
dezake Hitzarmenaren negoziaketaren hasieran eta oztopo bat edukien negoziaketan. 
Horregatik beharrezkoa ikusten dugu mahai negoziatzailearen irekiera eskatzea. 
 

• Gutxiengoan ez sinatzea. Hitzarmenaren negoziazioan garden bereizi behar dira bi 
alderdi, Alde Sozialarena eta enpresaren Zuzendaritzarena. Alde Sozialari buruz ulertzen 
dugu eduki edo estrategia ezberdintasunak, bidezkoak izatez gain, beharrezkoak dira 
jarrerak hurbildu ditzakeen eztabaidak erakar ditzaketelako, eta aldarrikapen batzuk 
sendotzeko. Hori bai, erabakiak hartzeko orduan, ezberdintasun hauek gehiengo eta 
gutxiengoen esku-hartzearen bidez ebatzi behar dira. Honi buruz jarrera hartzeko 
lekukotzen ditugu beste sindikatuak. Zuzendaritzari berriz, gure aldetik enpresaren 
interesak negoziatuko dituzten pertsonak benetako negoziaketa ahalmena izatea eta 
erabakiak hartzeko boterea izatea eskatzen diogu. Datu errealak transmititzen dituen 
Zuzendaritza bat, arrazoizko eztabaida batean interesatua dagoena, eta bere 
aldarrikapenak argudiatzen dituena. 

 
Negoziaketaren Metodologia 
ELAren Atal Sindikalak metodologia ordenatua proposatzen du Hitzarmenaren Negoziaketan 
zehar. Metodologia honek bilera bakoitzean eztabaidatuko diren gaien zehaztasunean oinarritzen 
da, Hitzarmen Kolektiboaren atalez atal. Honela, mahai negoziatzailearen parte-hartzaile guztiek 
beraien proposaketa eta dokumentuak aurrerapenarekin prestatu ditzakete, ondoren mahian 
aurkeztu eta eztabaidatzeko. 
 
Negoziaketan zehar Hitzarmenari buruzko zenbait akordio itxi daitezke, bidezkoa baldin bada, 
testu guztiaren onarpena itxaroteko. 

